ԱՄՓՈՓԱԹԵՐԹ
«ԻՆՏԵՐՆԵՏՈՎ ՀՐԱՊԱՐԱԿԱՅԻՆ և ԱՆՀԱՏԱԿԱՆ ԾԱՆՈՒՑՄԱՆ ՄԱՍԻՆ» ՕՐԵՆՔՈՒՄ ԵՎ ՀԱՐԱԿԻՑ ՕՐԵՆՔՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՕՐԵՆՔՆԵՐԻ ՆԱԽԱԳԾԵՐԻ ՓԱԹԵԹԻ ՎԵՐԱԲԵՐՅԱԼ  

	1. ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅՈՒՆ
	31.07.2025թ.

	
	N ՆՄ/ԳԽ-2/21461-2025 

	««Ինտերնետով հրապարակային և անհատական ծանուցման մասին» օրենքում և հարակից օրենքներում փոփոխություններ կատարելու մասին» օրենքների նախագծերի փաթեթի վերաբերյալ Աշխատանքի և սոցիալական հարցերի նախարարությունն առաջարկություններ և դիտողություններ չունի։ 
	

	2. ԲԱՐՁՐ ՏԵԽՆՈԼՈԳԻԱԿԱՆ ԱՐԴՅՈՒՆԱԲԵՐՈՒԹՅԱՆ ՆԱԽԱՐԱՐՈՒԹՅՈՒՆ
	31.07.2025թ.

	
	N 01/17.2/6356-2025  


	1. Անդրադառնալով պետության կողմից անհատական և հրապարակային ծանուցումների միասնական արդիականացված համակարգ ունենալու անհրաժեշտությանը և առաջարկվող լուծումների համահունչ լինելը պետության կողմից որդեգրված թվային փոխակերպման օրակարգին ու թվային ճարտարապետության սկզբունքներին՝ ընդհանրապես, ինչպես նաև խոսելով «Ինտերնետով հրապարակային և անհատական ծանուցման մասին» Հայաստանի Հանրապետության օրենքի (այսուհետ՝ Օրենք) կարգավորումների բովանդակային վերանայման անհրաժեշտության մասին՝ մասնավորապես, հարկ եմ համարում նշել, որ 2023 թվականից սկսած մինչ օրս ՀՀ արդարադատության նախարարության կողմից  Օրենքում փոփոխություններ և լրացումներ նախատեսող օրենքի նախագծերի որևէ տարբերակի շուրջ շահագրգիռ բոլոր կողմերի քննարկումների արդյունքում հնարավոր չի լինում հասնել փոխհամաձայնեցման՝ չնայած այն հանգամանքին, որ անհատական և հրապարակային ծանուցումների միասնական արդիականացված համակարգ ունենալու անհրաժեշտությունը, որպես ռազմավարական նպատակ հենց ամրագրված է ՀՀ դատական և իրավական բարեփոխումների 2022-2026 թթ. Ռազմավարությամբ և գործողությունների ծրագրով: 
	ՀՀ բարձր տեխնոլոգիական արդյունաբերության նախարարությունը (այսուհետ՝ Նախարարություն) 2023 թվականի ապրիլի 3-ին թիվ 02/16.11/11147-2023, 2023 թվականի նոյեմբերի 22-ի թիվ 01/17․2/11061-2023, 2025 թվականի մայիսի 8-ի 01/17.2/3878-2025 գրություններով տեղեկացրել է, որ ՀՀ արդարադատության նախարարության կողմից ներկայացված Օրենքում փոփոխություններ և լրացումներ նախատեսող օրենքի նախագծերի որևէ տարբերակ լիովին չի արտացոլում Տեղեկատվական համակարգերի կառավարման խորհրդի (այսուհետ՝ ՏՀԿԽ) տարբեր նիստերում ձեռք բերված պայմանավորվածությունները կամ կայացված որոշումները, ինչը հատկապես կարևորվում է ներկայացված նախագծերի թվայնացման համատեքստում, մասնավորապես, պետության կողմից որդեգրված թվային փոխակերպման օրակարգին ու թվային ճարտարապետության սկզբունքներին համապատասխանությունը գնահատելու համար: 
	Հարկ եմ համարում նշել, որ Նախարարությունը կարևորում է, որ առաջարկվող լուծումներն առաջին հերթին լիովին բխեն ՏՀԿԽ-ի 2023 թվականի մայիսի 5-ի նիստում կայացված որոշումներից, ըստ որի՝ 
ա) ազգային մակարդակում ծանուցումների մոդելը չի կարող հենվել կենտրոնացված սկզբունքի վրա, և օրենսդրությունն ընդամենը պետք է սահմանի ծանուցման ծառայություն մատուցելու համար պահանջներն ու մեխանիզմը՝ ապահովելով այլընտրանքի հնարավորությունը,
բ) ծանուցման գործընթաց ապահովելու իրավունք պետք է ունենա ցանկացածը, ով վճարել է տուրք, լիցենզավորվել է, ունի բավարար անվտանգային միջավայրով համակարգեր և ռեպուտացիոն հատկանիշ,
գ) պաշտոնական փոստը պետք է լինի փոխգործելիության հարթակի ու նույնականացման համակարգի միջոցով:
Նախարարության համար սկզբունքային հարց է շարունակում մնալ նաև Օրենքում հստակ ամրագրելը, որ փոստային առաքմամբ ծանուցման դեպքում դրանք փոստային կապի ազգային օպերատորի՝ ի դեմս «Հայփոստ» ՓԲԸ-ի միջոցով իրականացնելը, ինչպես նաև հնարավորություն ստեղծել, որպեսզի ընկերությունը հնարավորություն ունենա մատուցելու էլեկտրոնային ծանուցումների ծառայություն՝ իր կողմից ստեղծված ծրագրային լուծումներով, միաժամանակ ապահովելով էլեկտրոնային միջավայրում էլեկտրոնային հաղորդագրությունների ուղարկումից մինչև ստացում բոլոր իրադարձությունների անվիճելի ու անվերապահ գրանցում միասնական բազայում և այդ գրանցման մասին ապացուցելի տեղեկատվության տրամադրում ծառայությունից օգտվողներին, ինչը, կարծում եմ, լիովին կարտացոլի  նաև ՀՀ վարչապետի մոտ 2023 թվականի սեպտեմբերի 25-ին տեղի ունեցած խորհրդակցության N Վ/170-2023 արձանագրության 3-րդ կետի 3-րդ ենթակետով Արդարադատության նախարարությանը Վարչապետի կողմից տրված հանձնարարականի  պահանջների կատարումը` էլեկտրոնային ծանուցումների համար համապատասխան իրավական դաշտ ստեղծելու մասով օրենսդրական փաթեթ մշակելու, փոստային ծառայությունները ժամանակակից էլեկտրոնային ծառայությունների միջոցով կազմակերպելու վերաբերյալ: 
Տեղեկացնում եմ նաև, որ սույն թվականի մայիսի 16-ի ՏՀԿԽ նիստի ԽԱ/14-2025 արձանագրության 4-րդ կետի համաձայն՝ քննարկվել է էլեկտրոնային ծանուցումների համակարգի ներդրման ընթացքը և ներկայացված տեղեկատվության համաձայն՝ ՀՀ արդարադատության նախարարության կողմից 2025 թվականի ապրիլի 30-ի թիվ /30.2/18706-2025 գրությամբ շահագրգիռ գերատեսչությունների միջև շրջանառված Օրենքում փոփոխություններ և լրացումներ նախատեսող օրենքի նախագիծը որոշ շտկումներով կներկայացվի մեկ ամսվա ընթացքում:
Վերոգրյալը հաշվի առնելով առաջարկում եմ  հետևյալը.
1) միավորել այս նախագիծը և Ձեր՝ 2025 թվականի ապրիլի 30-ի թիվ /30.2/18706-2025 գրությամբ ներկայացված Նախագծերը, լրամշակել այնպես, որ արտացոլի համապարփակ բարեփոխում կատարելու մոտեցումը՝ ապահովելու համար պետության կողմից անհատական և հրապարակային ծանուցումների միասնական արդիականացված համակարգ ունենալու ռազմավարական նպատակի իրագործումը,
2) միավորված նախագծով ապահովել ՀՀ վարչապետի մոտ տեղի ունեցած խորհրդակցության ընթացքում տրված հանձնարարականի պահանջների, ինչպես նաև ՏՀԿԽ տարբեր նիստերում կայացված որոշումների պահանջների կատարումը,
3) միավորված նախագիծը նախքան ՏՀԿԽ նիստի օրակարգում ներառելը մեկ անգամ ևս ներկայացնել Նախարարության քննարկմանը՝ պետության կողմից որդեգրված թվային փոխակերպման օրակարգին ու թվային ճարտարապետության սկզբունքներին համապատասխանությունը գնահատելու համար,
4) միավորված նախագծին կցել ամփոփաթերթ, որում հստակ ամփոփված կլինեն շահագրգիռ գերատեսչություններից ստացված կարծիքները՝ նկատի ունենալով, որ պարբերաբար ներկայացվում են Օրենքում փոփոխություններ և լրացումներ նախատեսող օրենքի տարբեր նախագծեր՝ չկցելով ամփոփաթերթ, ինչը հնարավորություն չի տալիս գնահատել, թե ներկայացված որ առաջարկներն են ընդունվել, որը՝ ոչ և ինչ հիմնավորմամբ:
	Չի ընդունվել
Նախագծով նախատեսվող փոփոխությունների նպատակն է վերացնել ծանուցումները որոշակի տպաքանակ ունեցող մամուլում հրապարակելու վերաբերյալ պարտադիր պահանջը՝ այն փոխարինելով www.azdarar.am հրապարակային ծանուցումների պաշտոնական ինտերնետային կայքում կատարվող հրապարակմամբ։ «Ինտերնետով հրապարակային և անհատական ծանուցման մասին» օրենքի 3-րդ հոդվածը սահմանում է, որ օրենքով կամ նորմատիվ իրավական այլ ակտով սահմանված այն դեպքերում, երբ նախատեսվում է հրապարակային ծանուցում` տեղեկատվությունը մամուլում հրապարակելու միջոցով, հրապարակային ծանուցումը պետք է տեղադրվի նաև կայքում:
Ներկայացված դիտարկումները վերաբերում են ոչ թե նախագծով առաջարկվող փոփոխություններին, այլ ընդհանրապես՝ ծանուցումների թվային փոխակերպմանը։ Մասնավորապես, վկայակոչված է ՏՀԿԽ-ի 2023 թվականի մայիսի 5-ի նիստում կայացված որոշումը, որը վերաբերում է բոլոր ծանուցումների թվային փոխակերպման պետական քաղաքականությանը, որը չի կարող քննարկման առարկա դառնալ այս նախագծի շրջանակներում, քանի որ նախագծի կարգավորման առարկայից դուրս է: 
Լրացուցիչ հարկ է նշել, որ ««Ինտերնետով հրապարակային և անհատական ծանուցման մասին» օրենքում փոփոխություններ կատարելու մասին» օրենքի և հարակի օրենքների նախագծերի փաթեթը, որով ընդհանուր առմամբ առաջարկվում է առաջնահերթություն տալ հենց էլեկտրոնային ծանուցումներին, 31.07.2025 թվականին ուղարկվել է Վարչապետի աշխատակազմ:
 

	2. «Բանկերի, վարկային կազմակերպությունների, ներդրումային ընկերությունների, կրիպտոակտիվներով ծառայություններ մատուցող անձանց, ներդրումային ֆոնդի կառավարիչների և ապահովագրական ընկերությունների սնանկության մասին» Հայաստանի Հանրապետության օրենքում փոփոխություններ և լրացում կատարելու մասին» Հայաստանի Հանրապետության օրենքի նախագծի 1-ին հոդվածում «առնվազն 2000 տպաքանակ ունեցող մամուլում» բառերն անհրաժեշտ է փոխարինել «առնվազն 2000 տպաքանակով տպագրվող մամուլում» բառերով՝ նկատի ունենալով «Բանկերի, վարկային կազմակերպությունների, ներդրումային ընկերությունների, կրիպտոակտիվներով ծառայություններ մատուցող անձանց, ներդրումային ֆոնդի կառավարիչների և ապահովագրական ընկերությունների սնանկության մասին» օրենքի 23.5-րդ հոդվածի 3-րդ մասում կիրառվող ձևակերպումը:
	Ընդունվել է
Նախագծում կատարվել է համապատասխան փոփոխություն:

	3. «Նախնական մասնագիտական (արհեստագործական) և միջին մասնագիտական կրթության մասին» Հայաստանի Հանրապետության օրենքում փոփոխություն կատարելու մասին» օրենքի 1-ին հոդվածում «ՀՕ-150-Ն» բառերն անհրաժեշտ է փոխարինել «ՀՕ-164-Ն» բառերով: Միևնույն ժամանակ, հաշվի առնելով, որ նշված օրենքի 18.1-րդ հոդվածն ուժը կորցրած է ճանաչվելու 22.05.24թ. ընդունված «Մասնագիտական կրթության և ուսուցման մասին» օրենքի 38-րդ հոդվածի 3-րդ, 5-րդ և 6-րդ մասերով սահմանված համապատասխան ենթաօրենսդրական նորմատիվ իրավական ակտերի ընդունման պահից, անհրաժեշտություն է առաջանալու նախքան ՀՀ կառավարության քննարկմանը ներկայացնելը լրացուցիչ ստուգելու նշված հոդվածի կարգավորումների գործող լինելու հանգամանքը:
	Ընդունվել է
Նախագծում կատարվել է համապատասխան փոփոխություն:

	4. «Շրջակա միջավայրի վրա ազդեցության գնահատման և փորձաքննության մասին» Հայաստանի Հանրապետության օրենքում փոփոխություն կատարելու մասին» օրենքի նախագծի նախաբանում «հուլիսի 22-ի» բառերն անհրաժեշտ է փոխարինել «հունիսի 21-ի» բառերով, քանի որ «Շրջակա միջավայրի վրա ազդեցության գնահատման և փորձաքննության մասին» օրենքն ընդունվել է 2014 թվականի հունիսի 21-ին:
	Ընդունվել է
Նախագծում կատարվել է համապատասխան փոփոխություն:

	5. «Ապահովագրության և ապահովագրական գործունեության մասին» Հայաստանի Հանրապետության օրենքում փոփոխություններ կատարելու մասին» օրենքի նախագծի 4-րդ հոդվածի 2-րդ կետում երկրորդ անգամ կիրառվող «համացանցի» բառից առաջ է անհրաժեշտ դնել չակերտ նշանը և ոչ թե դրանից հետո, քանի որ առաջարկվող փոփոխությունը սկսվում է այդ բառով:
	Ընդունվել է
Նախագծում կատարվել է համապատասխան փոփոխություն:

	6. «Բանկերի և բանկային գործունեության մասին» Հայաստանի Հանրապետության օրենքում փոփոխություններ կատարելու մասին», «Գրավատների և գրավատնային գործունեության մասին» Հայաստանի Հանրապետության օրենքում փոփոխություն կատարելու մասին», «Կենսաապահովման նվազագույն զամբյուղի և կենսաապահովման նվազագույն բյուջեի մասին» Հայաստանի Հանրապետության օրենքում փոփոխություն կատարելու մասին», «Վճարահաշվարկային համակարգերի և վճարահաշվարկային կազմակերպությունների մասին» Հայաստանի Հանրապետության օրենքում փոփոխություն կատարելու մասին», «Սնանկության մասին» Հայաստանի Հանրապետության օրենքում փոփոխություններ և լրացում կատարելու մասին», «Արժեթղթերի շուկայի մասին» Հայաստանի Հանրապետության օրենքում փոփոխություններ կատարելու մասին», «Ապահովված հիպոթեքային պարտատոմսերի մասին» Հայաստանի Հանրապետության օրենքում փոփոխություններ կատարելու մասին», «Հայաստանի Հանրապետության ազգային ժողովի աշխատակազմում պետական ծառայության մասին» Հայաստանի Հանրապետության օրենքում փոփոխություն կատարելու մասին», «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» Հայաստանի Հանրապետության օրենքում փոփոխություններ կատարելու մասին», «Ներդրումային ֆոնդերի մասին» Հայաստանի Հանրապետության օրենքում փոփոխություններ կատարելու մասին», «Կոռուպցիայի կանխարգելման հանձնաժողովի մասին» Հայաստանի Հանրապետության օրենքում փոփոխություն կատարելու մասին», «Հանրության գերակա շահերի ապահովման նպատակով սեփականության օտարման մասին» Հայաստանի Հանրապետության օրենքում փոփոխություն կատարելու մասին» և «Հայաստանի Հանրապետության ջրային օրենսգրքում փոփոխություն կատարելու մասին» օրենքների նախագծերի վերաբերյալ Հայաստանի Հանրապետության բարձր տեխնոլոգիական արդյունաբերության նախարարությունն իր իրավասությունների շրջանակում առաջարկություններ և դիտողություններ չունի:
	

	3. ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ
	25.07.2025թ.

	
	N 01/16797-2025

	1. «Բանկերի, վարկային կազմակերպությունների, ներդրումային ընկերությունների, կրիպտոակտիվներով ծառայություններ մատուցող անձանց, ներդրումային ֆոնդի կառավարիչների և ապահովագրական ընկերությունների սնանկության մասին» Հայաստանի Հանրապետության օրենքում փոփոխություններ կատարելու մասին» նախագծի 1-ին հոդվածում առաջարկվում է շտկել օրենքի վերնագիրը։
	Ընդունվել է
Նախագծում կատարվել է համապատասխան փոփոխություն:

	2.	«Նախնական մասնագիտական (արհեստագործական) և միջին մասնագիտական կրթության մասին» Հայաստանի Հանրապետության օրենքում փոփոխություն կատարելու մասին» օրենքի նախագծի 1-ին հոդվածում առաջարկվում է շտկել օրենքի համարը։ 
	Ընդունվել է
Նախագծում կատարվել է համապատասխան փոփոխություն:

	3. «Շրջակա միջավայրի վրա ազդեցության գնահատման և փորձաքննության մասին» Հայաստանի Հանրապետության օրենքում փոփոխություն կատարելու մասին» օրենքի նախագծի 1-ին հոդվածում առաջարկվում է «հուլիսի 22-ի» բառերը փոխարինել «հունիսի 21-ի» բառերով՝ հաշվի առնելով օրենքի ընդունման ամսաթիվը։
	Ընդունվել է
Նախագծում կատարվել է համապատասխան փոփոխություն:

	4. ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ 
ԵՎ ՍՊՈՐՏԻ ՆԱԽԱՐԱՐՈՒԹՅՈՒՆ
	25.07.2025թ.

	
	N 01/18.2/23829-2025

	Կրթության, գիտության, մշակույթի և սպորտի նախարարությունը «Ինտերնետով հրապարակային և անհատական ծանուցման մասին» օրենքում և հարակից օրենքներում փոփոխություններ կատարելու մասին օրենքների նախագծերի վերաբերյալ առաջարկություններ և դիտողություններ չունի: 
	

	5. ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ
	28.07.2025թ.

	
	N 43/6/196569-25   

	1. Նախագծերի փաթեթում, վերնագրերում առաջարկվում է «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ» բառերը փոխարինել «ՕՐԵՆՔՈՒՄ» բառով՝ «Նորմատիվ իրավական ակտերի մասին» օրենքի 18-րդ հոդվածի 3-րդ մասին համապատասխան։
	Չի ընդունվել
Հարկ է նկատել, որ «Նորմատիվ իրավական ակտերի մասին» օրենքի 18-րդ հոդվածի 3-րդ մասի կարգավորումը, ըստ որի՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը, վերաբերելի է այն դեպքերի համար, երբ օրենքի անվանումն ամբողջությամբ հիշատակվում է պաշտոնական գրագրությունում, որպիսի պայմաններում «օրենք» բառից առաջ «Հայաստանի Հանրապետության» բառերն այլևս չեն կիրառվում: Այս առումով հարկ է նկատել, որ Նախագծերի փաթեթի 1-ին հոդվածներում օրենքի անվանումներում «Հայաստանի Հանրապետության» բառերը բացակայում են: Մինչդեռ, օրենքի նախագծի անվանումը հիշատակելիս առավել նպատակահարմար ենք համարում «Հայաստանի Հանրապետության» բառերի կիրառումը՝ հաշվի առնելով նաև այն, որ օրենքի նախագծի վերնագրից առաջ նույնպես մեծատառերով նշվում է «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԸ» ձևակերպումը:     

	2. Նախագծերի փաթեթում առաջարկվում է վերանայել «համացանցի http://www.azdarar.am/ հասցեում գտնվող` Հայաստանի Հանրապետության հրապարակային ծանուցումների պաշտոնական ինտերնետային կայքում» ձևակերպումը «Ինտերնետով հրապարակային և անհատական ծանուցման մասին» օրենքի 2-րդ հոդվածի 1-ին մասի 4-րդ կետի համատեքստում՝ խուսափելով անհիմն կրկնություններից՝ համաձայն «Նորմատիվ իրավական ակտերի մասին» օրենքի 13-րդ հոդվածի 8-րդ մասի և 17-րդ հոդվածի 1-ին մասի։
	Ընդունվել է
Նախագծում կատարվել է համապատասխան փոփոխություն:
Հաշվի առնելով այն, որ «Ինտերնետով հրապարակային և անհատական ծանուցման մասին» օրենքի 2-րդ հոդվածի 1-ին մասի 4-րդ կետում կիրառվում է «այսուհետ՝ կայք» ձևակերպումը, նախագծի 1-ին հոդվածով նոր խմբագրությամբ շարադրվող օրենքի 3-րդ հոդվածում «համացանցի http://www.azdarar.am/ հասցեում գտնվող` Հայաստանի Հանրապետության հրապարակային ծանուցումների պաշտոնական ինտերնետային կայքում» բառերը փոխարինվել են «կայքում» բառով:

	3. «Ինտերնետով հրապարակային և անհատական ծանուցման մասին» Հայաստանի Հանրապետության օրենքում փոփոխություն կատարելու մասին» օրենքի նախագծի 1-ին հոդվածում առաջարկվում է խմբագրվող 3-րդ հոդվածից հանել «համացանցի http://www.azdarar.am/  հասցեում գտնվող` Հայաստանի Հանրապետության հրապարակային ծանուցումների պաշտոնական ինտերնետային» բառերը՝ «Ինտերնետով հրապարակային և անհատական ծանուցման մասին» օրենքի 2-րդ հոդվածի 1-ին մասի 4-րդ կետին համապատասխան։
	Ընդունվել է
Նախագծում կատարվել է համապատասխան փոփոխություն:

	4. «Բանկերի, վարկային կազմակերպությունների, ներդրումային ընկերությունների, կրիպտոակտիվներով ծառայություններ մատուցող անձանց, ներդրումային ֆոնդի կառավարիչների և ապահովագրական ընկերությունների սնանկության մասին» Հայաստանի Հանրապետության օրենքում փոփոխություններ կատարելու մասին» օրենքի նախագծի 1-ին հոդվածում առաջարկվում է հիշատակված օրենքի անվանումը շարադրել վերջին ինկորպորացված տարբերակով։
	Ընդունվել է
Նախագծում կատարվել է համապատասխան փոփոխություն:

	5. «Նախնական մասնագիտական (արհեստագործական) և միջին մասնագիտական կրթության մասին» Հայաստանի Հանրապետության օրենքում փոփոխություն կատարելու մասին» օրենքի նախագծի 1-ին հոդվածում առաջարկվում է «ՀՕ-150-Ն օրենքի 18․1-րդ» բառերը փոխարինել «ՀՕ-164-Ն օրենքի 18․1-ին» բառերով՝ «Նորմատիվ իրավական ակտերի մասին» օրենքի 18-րդ հոդվածի 3-րդ մասին համապատասխան։ 
	Ընդունվել է
Նախագծում կատարվել է համապատասխան փոփոխություն:

	6. «Շրջակա միջավայրի վրա ազդեցության գնահատման և փորձաքննության մասին» Հայաստանի Հանրապետության օրենքում փոփոխություն կատարելու մասին» օրենքի նախագծի 1-ին հոդվածում առաջարկվում է «հուլիսի 22-ի» բառերը փոխարինել «հունիսի 21-ի» բառերով՝ «Նորմատիվ իրավական ակտերի մասին» օրենքի 18-րդ հոդվածի 3-րդ մասին համապատասխան։ 
	Ընդունվել է
Նախագծում կատարվել է համապատասխան փոփոխություն:

	6. ՇՐՋԱԿԱ ՄԻՋԱՎԱՅՐԻ ՆԱԽԱՐԱՐՈՒԹՅՈՒՆ
	04.08.2025թ.

	
	N 1/04.2/8633-2025 

	Հայտնում ենք, որ շրջակա միջավայրի նախարարությունը «Ինտերնետով հրապարակային և անհատական ծանուցման մասին» Հայաստանի Հանրապետության օրենքում փոփոխություն կատարելու մասին» օրենքի նախագծի վերաբերյալ առաջարկություններ և դիտողություններ չունի։
	 

	7. ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ 
ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ
	04.08.2025թ.

	
	N ԴԽ//26625-2025

	Հայտնում ենք, որ «Ինտերնետով հրապարակային և անհատական ծանուցման մասին» օրենքում և հարակից օրենքներում փոփոխություններ կատարելու մասին օրենքների նախագծերի փաթեթի վերաբերյալ ՀՀ ՏԿԵ նախարարությունն առաջարկություններ և դիտողություններ չունի։
	

	8. ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	07.08.2025թ.

	
	N 01/11-4/17503-2025

	ՀՀ ֆինանսների նախարարությունն ուսումնասիրել է «Ինտերնետով հրապարակային և անհատական ծանուցման մասին» օրենքում և հարակից օրենքներում փոփոխություններ կատարելու մասին օրենքների նախագծերի փաթեթը և հայտնում է, որ դիտողություններ և առաջարկություններ չունի:
	

	9. ԿՈՌՈՒՊՑԻԱՅԻ ԿԱՆԽԱՐԳԵԼՄԱՆ ՀԱՆՁՆԱԺՈՂՈՎ
	21.07.2025թ.

	
	N 01/2873-2025  

	Հայտնում ենք, որ «Ինտերնետով հրապարակային և անհատական ծանուցման մասին» օրենքում և հարակից օրենքներում լրացումներ և փոփոխություններ կատարելու օրենքների նախագծերի վերաբերյալ առաջարկություններ և դիտողություններ առկա չեն: 
	

	10. ՍՆԱՆԿՈՒԹՅԱՆ ԴԱՏԱՐԱՆ
	24.07.2025թ.

	
	N ԴԴԱ-6 45067/25  

	Հայտնում ենք, որ համակարծիք ենք «Ինտերնետով հրապարակային և անհատական ծանուցման մասին» օրենքում և հարակից օրենքներում փոփոխություններ կատարելու մասին օրենքների նախագծերի անհրաժեշտության գաղափարին, քանի որ առաջարկվող կարգավորումը կհանգեցնի հրապարակման գործընթացի արդիականացմանը և իրենց արդյունավետությունը կորցրած իրավակարգավորումների փոխարինմանը ժամանակին առավել համահունչ և կիրառելի իրավակարգավորումներով: Իրավական տեղեկատվության կենտրոնացումն ու միասնականացումը www.azdarar.am պաշտոնական էլեկտրոնային հարթակում կնպաստի իրավական գործընթացների թվայնացմանը և պարզեցմանը:
	

	11. ԿԵՆՏՐՈՆԱԿԱՆ ԲԱՆԿ
	07.08.2025թ.

	
	N 15.1-07/684-25 

	Կենտրոնական բանկն ընդունելի է համարում Նախագծերի հիմքում դրված գաղափարն առ այն, որ անհրաժեշտ է բարձրացնել տեղեկատվության հասանելիությունն ու տարածման արդյունավետությունը, նվազեցնել իրավական գործընթացների նյութական ծախսերը և խթանել ՀՀ-ում թվայնացման ռազմավարության իրականացումը։ Միևնույն ժամանակ, Նախագծերի հիմնավորումներում նկարագրված միջազգային փորձի ուսումնասիրությունը վկայում է, որ ներկայացված երկրներում մատչելի և արդյունավետ գործում են էլեկտրոնային պետական հարթակներ։ Մինչդեռ, azdarar.am պաշտոնական ծանուցումների կայքի առնչությամբ գործնականում բազմիցս լինում են դեպքեր, երբ առկա են հասանելիության հետ կապված խնդիրներ, որոնման համակարգը պատշաճ և մատչելի չի գործում, ինչը դժվարացնում է աշխատանքը օգտատերերի համար։
Ուստի, առաջարկում ենք Նախագծերի շրջանակներում հաշվի առնել վերը նկարագրված խնդիրները և ձեռնարկել համապատասխան միջոցներ կայքի բարելավման ուղղությամբ։
Կարևոր ենք համարում նշել, որ բոլոր ֆինանսական կազմակերպությունները պարտավոր են ունենալ ինտերնետային պաշտոնական կայք և օրենսդրական այլ պահանջներով ևս նրանք իրենց ֆինանսական հաշվետվությունները հրապարակում են իրենց պաշտոնական կայքում: Առաջարկում ենք Նախագծում նախատեսել, որ հաշվետվությունների և աուդիտի եզրակացության հրապարակման փոխարեն՝ հրապարակվի հղում իրենց պաշտոնական ինտերնետային կայքին, որը պարունակում է պահանջվող տեղեկատվությունը:
Միևնույն ժամանակ, հայտնում ենք, որ Նախագիծը Կենտրոնական բանկի կողմից շրջանառվել է Հայաստանի բանկերի միությանը, որի կողմից տրամադրված դիտարկումները կներկայացվեն լրացուցիչ։
	Մասամբ է ընդունվել
[bookmark: _GoBack]Բանկերին և ֆինանսական այլ կազմակերպություններին առնչվող օրենքների նախագծերը խմբագրվել են՝ սահմանվել է, որ բանկային, ապահովագրական, ֆինանսավարկային և այլ նմանատիպ գործընթացներից բխող հրապարակումները կամ նույն ոլորտներում հայտարարությունների բնույթ չկրող, սակայն այլ փաստաթղթային հրապարակումներ ենթադրող դեպքերում, օրինակ՝ հաշվետվությունների, եզրակացությունների և նմանաբնույթ փաստաթղթերում առկա այլ տեղեկությունների փոխանցում, նշվածը հրապարակվելու է կազմակերպության ինտերնետային կայքում։ 

	  1․«Նախնական մասնագիտական (արհեստագործական) և միջին մասնագիտական կրթության մասին» օրենքում փոփոխություն կատարելու մասին» օրենքի նախագծով առաջարկվում է փոփոխել 18.1-ին հոդվածի 10-րդ մասում առկա կարգավորումները: Մինչդեռ, հարկ է նկատել, որ նշված դրույթը՝ համաձայն «Մասնագիտական կրթության և ուսուցման մասին» օրենքի 38-րդ հոդվածի 2-րդ մասի, ուժը կորցնելու է նույն օրենքի 38-րդ հոդվածի 3-րդ, 5-րդ և 6-րդ մասերով սահմանված համապատասխան ենթաօրենսդրական նորմատիվ իրավական ակտերի ընդունման պահից: Ըստ այդմ, կատարվող փոփոխությունների անհրաժեշտությունը լրացուցիչ քննարկման կարիք ունի:
2․ Որպես տեխնիկական նկատառում հարկ է նկատել, որ «Կոռուպցիայի կանխարգելման հանձնաժողովի մասին» օրենքում փոփոխություն կատարելու մասին» օրենքով առաջարկվում է օրենքի 10.2-րդ հոդվածի 2-րդ մասում «առնվազն երեք հազար տպաքանակ ունեցող մամուլում մրցույթի հայտարարությունը հրապարակելու պահանջը փոխարինել համացանցի http://www.azdarar.am հասցեում գտնվող` Հայաստանի Հանրապետության հրապարակային ծանուցումների պաշտոնական ինտերնետային կայքում հրապարակելու պահանջով: Մինչդեռ, նույն հոդվածի գործող խմբագրությունը նույնպես նախատեսում է նշված ձևով ծանուցման իրականացման հնարավորությունը:  

	Ընդունվել է
Նախագծում կատարվել են համապատասխան փոփոխություններ։






Ընդունվել է

Նախագծում կատարվել են համապատասխան փոփոխություններ։ Միաժամանակ, հարկ է նշել, որ «Կոռուպցիայի կանխարգելման հանձնաժողովի մասին» օրենքի գործող խմբագրությամբ նախատեսված է, որ հայտարարության հրապարակում կատարվում է «Հայաստանի Հանրապետության հրապարակային ծանուցումների պաշտոնական ինտերնետային կայքում», ինչը դիտվում է որպես այլընտրանքային պահանջ (գործող կարգավորմամբ հիմնականը առնվազն երեք հազար տպաքանակ ունեցող մամուլի կամ զանգվածային լրատվության այլ միջոցներով հայտարարությունը հրապարակելու պահանջն է)։ Իսկ նախագծի նպատակն է սահմանել, որ երեք հազար տպաքանակ ունեցող մամուլի փոխարեն հրապարակումը պետք է կատարվի հենց  հրապարակային ծանուցումների պաշտոնական ինտերնետային կայքում (www.azdarar.am)՝ պահպանելով նաև հրապարակման այլընտրանքային եղանակները։ Բացի այդ, նշված ձևակերպման արդյունքում ավելի է հստակեցվում, թե որ կայքում պետք է տեղադրվի հրապարակումը։  

	«Շրջակա միջավայրի վրա ազդեցության գնահատման և փորձաքննության մասին» օրենքում փոփոխություն կատարելու մասին» օրենքի նախագծի (այսուհետ՝ Նախագիծ) վերաբերյալ առկա է հետևյալ դիտարկումը․
Հաշվի առնելով Նախագծով առաջարկվող փոփոխությունները՝ վերջինիս բովանդակությամբ հստակեցված և/կամ ներկայացված չեն համապատասխան ենթաօրենսդրական ակտերում ևս փոփոխություններ և/կամ լրացումներ կատարելու անհրաժեշտության վերաբերյալ դրույթները (օրինակ՝ ՀՀ կառավարության 2014 թվականի նոյեմբերի 19-ի թիվ 2343-Ն որոշում և այլն)՝ խնդրահարույց անհամապատասխանություններից խուսափելու համար։
	Ընդունվել է

     Նախագծում սահմանվել է անցումային կարգավորում այն մասին, որ օրենքի ընունումից հետո վերջինից բխող 
ենթաօրենսդրական նորմատիվ իրավական ակտերում կկատարվեն համապատասխան փոփոխություններ։

	Ներկայացված փաթեթում ներառված մի շարք նախագծային կարգավորումներով (օրինակ՝ «Բանկերի և բանկային գործունեության մասին օրենքում» փոփոխություններ կատարելու մասին» օրենքի նախագծի 2-րդ հոդված, «Շրջակա միջավայրի վրա ազդեցության գնահատման և փորձաքննության մասին» օրենքում փոփոխություններ կատարելու մասին» օրենքի նախագծի  1-ին հոդված, «Ապահովագրության և ապահովագրական գործունեության մասին» օրենքում փոփոխություններ կատարելու մասին» օրենքի նախագծի 3-րդ հոդվածի 2-րդ մաս և այլն) առաջարկվում է սահմանել, որ համապատասխան հայտարարությունները հրապարակվում են նաև զանգվածային լրատվության այլ միջոցներով,  մինչդեռ «Զանգվածային լրատվության մասին» օրենքի 3-րդ հոդվածի 1-ին մասի 2-րդ կետի համաձայն՝ հարյուրից ոչ պակաս տպաքանակ ունեցող զանգվածային լրատվության միջոցները ևս համարվում են այդպիսի միջոց, ինչը չի բխում նշված նախագծի հիմնավորմամբ նախատեսված նպատակից։
	                                 Ընդունվել է

      Նախագծերում կատարվել են համապատասխան փոփոխություններ: 






